
ՀՀ կառավարության որոշման նախագծի 
[bookmark: _GoBack]ՀՀ Կոտայքի մարզի Չարենցավան համայնքի (այսուհետ՝ Համայնք) ղեկավարը գրությամբ դիմել է ՀՀ ՏԿԵՆ պետական գույքի կառավարման կոմիտե (այսուհետ՝ Կոմիտե)՝ Կոտայքի մարզ, համայնք Չարենցավան, Չարենցավան ք., 6-րդ թաղամաս, 19 շենք, 2 հասցեում գտնվող շենքը (այսուհետ՝ Գույք) Համայնքին նվիրելու խնդրանքով։
Համայնքի ենթակայության ներքո գտնվող «Քաղաքային գրադարան» համայնքային ոչ առևտրային կազմակերպությունը իր հիմնադրման օրվանից՝ դեռևս 1970-ական թվականներից առ այսօր գործել է վերը նշված հասցեում գտնվող շինության բացվածքում, որը հանդիսանում է պետական սեփականություն։
Համայնքի ղեկավարը գրությամբ տեղեկացրել է, որ Գույքի մի հատվածը վերանորոգվել է Համայնքի և այլ կազմակերպությունների կողմից՝ տարբեր ծրագրերի շրջանակներում, իսկ Գույքի մյուս հատվածի վերանորոգումը և գրադարանի վերազինումը կիրականացվի 2025 թվականին ներկայացված և հաղթած մասնակցային բյուջետավորման ծրագրով։
Հիմք ընդունելով Համայնքի ղեկավարի գրությունը (պատճենը կցվում է)՝ Կոմիտեի կողմից մշակվել է «Գույք նվիրաբերելու մասին» ՀՀ կառավարության որոշման նախագիծ, համաձայն որի՝ նախատեսվում է Հայաստանի Հանրապետության սեփականություն հանդիսացող Կոտայքի մարզ, համայնք Չարենցավան, Չարենցավան ք., 6-րդ թաղամաս, 19 շենք, 2 հասցեում գտնվող 440.9 քառ. մետր մակերեսով շենքը նվիրաբերությամբ փոխանցել Կոտայքի մարզի Չարենցավան համայնքին՝ այն որպես գրադարան շահագործելու պայմանով։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետ կառավարման, արդյունավետության և գրավչության բարձրացմանը, հաշվառմանը, միասնական բազայի հիմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ Հայաստանի Հանրապետության սեփականությունը հանդիսացող Կոտայքի մարզ, համայնք Չարենցավան, Չարենցավան ք., 6-րդ թաղամաս, 19 շենք, 2 հասցեում գտնվող 440.9 քառ. մետր մակերեսով շենքը Կոտայքի մարզի Չարենցավան համայնքին նվիրաբերելը բխում է ՀՀ կառավարության 2021-2026թթ. ծրագրի պահանջներից։
«Գույք նվիրաբերելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:

